
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᖅᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᖓᑦ ᐊᒻᒪ ᓴᒃᑯ ᐱᕈᖅᓴᐃᕕᒃ ᑯᐊᐳᕇᓴᓐ ᑳᑦᑐᓛᒥᒃ 

ᐊᑎᓕᐅᖅᐴᒃ ᐊᐅᓚᑦᑎᓂᐊᕐᓗᑎᒃ ᑭᕙᓪᓕᕐᒥ 

ᑲᒪᒋᔭᐅᖏᓐᓇᖅᑐᒃᑯᕕᖕᒥ  

ᑲᖏᖅᖠᓂᖅ, ᓄᓇᕗᑦ (ᒪᐃ 1, 2024) – ᐅᓪᓗᒥ, ᓄᓇᕗᑦ ᒐᕙᒪᒃᑯᑦ ᑲᑎᖃᑎᖃᓚᐅᖅᐳᑦ ᓴᒃᑯ 

ᐱᕈᖅᓴᐃᕕᒃ ᑯᐊᐳᕇᓴᒃᑯᓐᓂᑦ, ᐱᕙᓪᓕᐊᑎᑦᑎᓪᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᓂᒃ, 

ᐱᓕᕆᖃᑎᒋᔭᖏᓪᓗ ᐃᒻᐸᓯ ᐃᓐᓇᒃᑯᕕᖕᒥ ᖁᕕᐊᓲᑎᖃᕐᓗᑎᒃ ᐊᑎᓕᐅᖅᑕᐅᓂᖓᓂᒃ ᐊᕐᕌᒍᓄᑦ 

ᖁᓕᓄᑦ ᑳᓐᑐᓛᒥᒃ ᐊᐅᓚᑦᑎᓂᐊᕐᓗᑎᒃ ᓄᑖᒥᒃ ᑭᕙᓪᓕᕐᒥ ᑲᒪᒋᔭᐅᖏᓐᓇᖅᑐᒃᑯᕕᖕᒥ 

ᑲᖏᖅᖠᓂᕐᒥ.  

ᓯᕗᓪᓕᖅᐹᑦᑎᐊᕐᒥ ᓄᓇᕗᒻᒥ ᐱᓕᕆᐊᖑᓯᒪᔪᓂᑦ, ᖁᑦᑎᖕᓂᓕᒃ 5−ᒥ ᑲᒪᒋᔭᐅᖏᓐᓇᖅᑐᒃᑯᕕᖕᒥ 

ᐃᖏᕐᕋᔪᖃᕐᓂᐊᓕᖅᐳᖅ ᓄᓇᕗᒻᒥ. ᐱᔪᓐᓇᕐᓂᖃᐅᑦᑎᐊᖅᑐᓂᒃ ᑲᒪᒋᔭᐅᕝᕕᒃ ᐃᓐᓇᕐᓂᒃ 

ᐃᑲᔪᖅᑐᐃᖃᑦᑕᕐᓂᐊᖅᐳᑦ ᑎᒥᒃᑯᑦ ᖃᓄᐃᔾᔪᑎᓕᖕᓂᒃ, ᐱᖃᓯᐅᑎᓗᒋᑦ ᐃᓕᖅᑯᓯᖅᓱᕈᓐᓃᖅᑐᑦ 

ᐃᓱᒪᒃᑯᑦ, ᐊᒃᑐᖅᑕᐅᓴᕋᐃᓐᓂᖅᓴᐃᑦ ᑲᒪᒋᔭᐅᑦᑎᐊᕐᓗᑎᒃ ᓄᓇᕗᒻᒥ. ᐊᕙᑎᓪᓗ ᑎᓴᒪᓂᒃ 

ᐃᒡᓕᖃᖅᖢᓂ ᐃᓚᓕᐅᔾᔨᔪᒪᓪᓚᕆᒃᐳᑦ ᐃᓄᐃᑦ ᐃᓕᖅᑯᓯᑐᖃᖏᓐᓂ ᐊᑐᖅᑕᐅᕙᒃᑐᓂᒃ, 

ᐅᑯᓂᖓᓗ ᓂᕿᓪᓚᑦᑖᖃᖅᑎᑦᑎᕙᒡᓗᑎᒃ, ᐃᓄᐃᑦ ᐱᓕᕆᐊᕆᕙᒃᑕᖏᓐᓂᒃ, ᐅᖃᐅᓯᖓ 

ᐃᓚᓕᐅᑎᓗᒍ, ᑕᒪᐃᓐᓂᑦᑎᐊᕐᓗ ᑲᒪᒋᔭᐅᔪᑦ ᐃᒃᐱᒋᔭᐅᑦᑎᐊᕐᓗᑎᒃ ᐃᓄᐃᑦ ᐱᐅᓯᑐᖃᖏᓐᓂ. 

"ᑖᓐᓇ ᐊᑎᓕᐅᖅᑕᐅᓂᖓ ᑳᓐᑐᓛᒃ ᓇᓗᓇᐃᖅᓯᕗᖅ ᐱᒋᐊᕐᓂᖓᓂᒃ ᑲᒪᒋᔭᐅᑦᑎᐊᕐᓂᐊᓕᕐᓗᑎᒃ 

ᑲᒪᒋᔭᐅᖏᓐᓇᖅᑐᒃᑯᕕᖕᒦᑦᑐᑦ ᑕᒫᓂ ᑲᖏᖅᖠᓂᕐᒥ ᓯᕗᒻᒧᐊᒃᑎᑦᑎᓪᓚᕆᒃᖢᓂᓗ 

ᓇᓗᓇᐃᖅᓯᓂᑦᑎᓐᓂ ᐃᓐᓇᕈᖅᐸᓪᓕᐊᔪᓂᑦ ᐃᒃᐱᒋᔭᖃᑦᑎᐊᕐᓂᖅ ᓴᖅᑭᓪᓚᕆᖕᓂᐊᓕᕐᒪᑦ," ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᔮᓐ ᒪᐃᓐ ᐅᖃᖅᖢᓂ. "ᐅᐱᒍᓱᒃᐳᖓ ᑕᐃᔪᓐᓇᕋᒃᑭᑦ ᓴᒃᑯ 

ᐱᕈᖅᓴᐃᕕᒃ ᑯᐊᐳᕇᓴᒃᑯᑦ ᐊᒻᒪ ᐃᒻᐸᓯ ᐃᓐᓇᒃᑯᕕᖓ ᐱᓕᕆᖃᑎᒌᖕᒪᑕ ᑲᒪᒋᔭᐅᖁᓪᓗᒋᑦ 

ᓄᓇᕗᒻᒥ ᐃᓐᓇᐃᑦ ᐊᕕᒃᑐᖅᓯᒪᔪᓂ."  

"ᓴᒃᑯᒃᑯᑦ ᐅᐱᒍᓱᒃᐳᖅ ᐱᕕᒃᓴᖃᕈᓐᓇᕐᒪᑕ ᑲᑎᑎᑦᑎᔪᓐᓇᖅᖢᑎᒃ ᑲᒪᒋᔭᐅᑦᑎᐊᖅᑐᓂᒃ 

ᐃᑲᔪᖅᓱᖅᑕᐅᑦᑎᐊᖅᖢᑎᒃ ᐃᓄᖕᓂᑦ ᐃᓐᓇᕐᓂᒃ, ᐅᑯᓂᖓᓗ ᓂᕿᓪᓚᑦᑖᑦ, ᐃᓄᒃᑎᑐᑦ 

ᐅᖃᖃᑎᖃᕈᓐᓇᕐᓂᖅ, ᐃᓄᐃᑦ ᑲᑎᙵᑎᑕᐅᕙᒡᓗᑎᒃ, ᐊᒻᒪ ᖁᕕᐊᒋᕙᓚᐅᖅᑕᖏᓐᓂᑦ," 

ᐅᖃᓚᐅᖅᐳᖅ ᓴᒃᑯᒃᑯᓐᓂ ᐱᕈᖅᓴᐃᔩᑦ ᐊᖓᔪᖅᑳᖓ ᑕᐃᕕᑦ ᖃᑯᖅᑎᓐᓂᖅ. 



 
 
 
 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐃᒡᓗᕐᔪᐊᑉ ᓴᓇᔭᐅᓂᖓ ᓄᓇᕗᑦ ᒐᕙᒪᒃᑯᓐᓂ ᐱᓕᕆᐊᖑᕗᖅ ᐱᐊᓂᒃᑕᐅᕝᕕᒃᓴᖃᖅᖢᓂᓗ 

ᐊᐅᔭᖅ 2024−ᒥ. ᑕᒪᓐᓇ ᐱᓕᕆᐊᖑᒃᑲᓐᓂᓛᖅᑐᖅ, ᑕᖅᑭᓄᑦ ᐱᖓᓱᓄᑦ ᐱᓕᕆᐊᖑᓗᓂ. 

ᑕᒪᓐᓇ ᐋᖅᑭᒃᓱᐃᔪᓐᓇᖅᑎᑦᑎᕗᖅ ᐃᖅᑲᓇᐃᔭᖅᑏᑦ ᐊᐅᓚᓂᖏᓐᓂᒃ, ᐊᐅᓚᑦᑎᔾᔪᑎᖏᓐᓂ 

ᐱᕙᒌᔭᖅᖢᑎᒃ ᖃᐅᔨᓴᖅᖢᑎᒃ ᐃᒡᓗᕐᔪᐊᑉ ᐱᓕᕆᔾᔪᑎᖏᓐᓂᒃ ᐱᖁᑎᖏᓐᓂᒡᓗ, ᐊᑦᑕᕐᓇᙱᑦᑐᒥ 

ᐃᓯᖁᓪᓗᒋᑦ ᐃᓐᓇᕆᔭᕗᑦ.  

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᐱᐊᕆ ᐃᐊᓱ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

pessoh@gov.nu.ca 

